
	DITAELO
· Araba dipotso di le PEDI fela go tswa mo dibukeng tse o di ithutileng.

· Dipotso di tswe mo dikarolong tse di farologaneng. 

· Dipotso tsotlhe di arabiwe ka Setswana.


	


	KAROLO YA A

TERAMA

POTSO 1

DINTSHONTSHO TSA LERATO  - L.D. RADITLADI
	


	Buisa nopolo e latelang mme morago o arabe dipotso tse di fa tlase:
	


	Nopolo A
	


	
	A
	:
	A setlhare sele ke motswere wa Lophepe?

Ke utlwa go twe tau tsa mono di jele Masarwa,

Tau tse ditlhaba tsa mmala wa nku tse dipirwa.

Mo nageng ya mono go setse go se na ope,

Go busa tse di mariri di matlho a bogale,

Kgomoga, tau, sekgweng o nketse Mosarwa,

Le nna nko ke bone jaaka botlhale bo dirwa,

Botlhale jwa lenaga motho a se pelokgale.

Setlhare se sa motswere ke tla se pagama,

Le serite sa bojang se tla tswa boiphimelo,

Kgotsa ditau tse ke sepoko sa ga Ponalo

Yo nna ke mmolaile ke mmona a le bogoma,

Ditlhare, ke a rapela, lo se ka lwa nkakela!

Nonyane tsa loapi lo ke lo tswale melomo!

Fa lo umaka polelo e lo tla nosiwa melemo
	


	1.1
Ke mang yo o buang fa?  O bua a le fa kae?
	(2)


	1.2
Go reng a iphitlhela a le mo lefelong le a leng go lona?  Neela mabaka a MABEDI.
	(4)


	1.3
O fitlhela a dira eng kwa a neng a ya gona?
	(2)


	1.4
O bua ka sepoko sa ga Ponalo.  Ka dintlha tse THARO bontsha gore go diragetseng ka Ponalo.
	(6)


	1.5
Ponalo yo ke mang?
	(1)


	1.6
Semelo sa Ponalo se ntse jang?  Neela ka dintlha tse PEDI.
	(4)


	1.7
“Le le molato le a ikatlhola”, tlhalosa, ka mola go tswa nopolong go tshegetsa seane se.
	(2)


	1.8
Thitokgang mo terameng e ke efe?
	(4)


	1.9
Buisa nopolo e e latelang mme morago o arabe dipotso ka go tlhopha karabo e nepagetseng go tseo o di filweng:
	


	Nopolo B
	


	
	A
	:
	Ke utlwa dikgato tsa motho a tla;

Ke Sakoma jaanong o a menoga.

Mme ntlha ga a gate jaaka popotla.

Ga a gate jaaka poo ya mariga!

Dikgato tse ke tsa mosetsana;

O bula setlatla o a tsena.
	


	
1.9.1
Mo nopolong A ke mang?
	


	A. Sebopeng

B. Kalafi

C. Mmamotia

D. Rrekgosi
	(2)


	
1.9.2
A o bua a le kae?
	


	A. Nageng

B. Kwa ga Sakoma

C. Mokwena

D. Kgalagadi
	(2)


	
1.9.3
Kgato tse ke tsa ga mang?
	


	A. Mmadiphefo

B. Ponalo

C. Poloko

D. Sekgoma
	(2)


	
1.9.4
Sakoma o tsalana jang le mmui yo o mo nopolong?
	


	A. Kgaitsedio

B. Rraagwe

C. Moratiwa

D. Malome
	(2)


	1.10
A ditiragalo tsa terama e, di dumelana le nako le lefelo fa di diragalang gone?  Ee/Nnyaya
	(1)


	1.11
Semelo sa ga Sakoma se ntse jang?  Tlhagisa dintlha tse PEDI o bo o di tshegetse ka dikao.
	(6)

	KAROLO YA B

MABOKO

POTSO 2

SELELO SA MMOKI – M.C.D. MOGOTSI
	


	Buisa maboko a a latelang mme morago o arabe dipotso tse di fa tlase:
	


	Nopolo A
	


	
	Nako ya moša

	

	
	Tsa gompieno ke moroko,

Tsa maloba ke maši.

Ka jeno ga re lebane sentle,

Mme maabane re tshegile monate.

Kgalefo go mogolo ke medi-maretebadi;

Motheo wa bana ba ka jeno

Aitsane re tla tsaya kae maiye

Dipula di sa tlhole di tšora.


	5
	

	
	Re tla tsaya kae letsopa la maloba?

Ke mang yo o tla re thadisetsang ka lona?

Re tla tseelwa ke mang dikinane?

Mme ka maitemogelo re bone setshwantsho sentle,

Mabapi le ipaakanyo ya bokamoso jwa bana ba rona.

Tlhang letsopa le le ne le sa tlogele go bofa;

Go bofa ditlhako ka tenego,

Go boloka isagwe e gompieno e tlhafileng fa pele ga rona?


	10

15
	


	
	Baša bano ke matlakala,

Mme ke ba ila fela jaaka sebodu sa nakedi.

Tota le ka selepe nna nka ba ripitla

Gonne ba le mo tseleng ya go latlha setso.

Morwarra, ga ba mo tseleng, ba se latlhile!

Leba jaaka meaparo e supa,

Utlwa jaaka ngwana wa Motswana a re ke a ipolela.

Tota re setse bo-maeta-ka-loleme.
	20
	


	2.1
Mela ya ntlha e mene, temeng ya ntlha e bua ka eng?  Kwala lefoko le le LENGWE.
	(2)


	2.2
Tlhalosa tema ya bobedi ka dintlha tse THARO.
	(6)


	2.3
Neela ka diponagalo tse di tlhagelang mo meleng e latelang:
	


	
2.3.1
14 le 15.
	(2)


	
2.3.2
22 le 23.
	(2)


	2.4
Ke eng se se latlhilweng mo moleng 21?
	(2)


	2.5
Neela ka tlhaloso ya bo-maeta-ka-loleme
	(2)


	2.6
Ke dikapuo dife tse di fitlhelwang mo meleng 17 le 18?
	(4)


	Nopolo B
	


	
	Lewatle magokojane a phala tsa Borwa,

Bophadiphadi se ntekanye ke baba;

Tlhomamisang diphiri meroba,

Mme lo gakololaneng ka malwetse a lo sitela,

Mme ditlhotlha di ye madibeng a marena,

Le balwetse mo go lona ba re ka go taboga.


	5
	

	
	Bophadiphadi setimela se a itsamaisa;

Ke terena ya malatlha – marena ka go rothotha,

E rwele matshwiti, o utlwa fela ka go tshega

Gonne ba ipelafatsa ka metsi koloi ba e rata,

Mme ba tiletile gare ga maphotho a bothologa,

Kooteng ba lebetse fa a tshwanetse go fetoga.


	10
	

	
	Bana ba madi a magolo ba re meago tontonyaneng ea bonala

Meropa ditsebeng le yone e utlwala o thuma,

Mekgosi e utlwala badimo ba omana-

Mongwe a re nneela thupa ke ba loke phafa

Gonne pelo e tletse mferefere o duela ka go o kotula,

Ntlo ya loago lwa kgora le babina – dipina.
	15
	


	2.7
Neela setlhogo sa leboko le.
	(2)


	2.8
Tlhalosa mela ya 2 le 7.
	(4)


	2.9
Neela dikao go tswa mo lebokong go bontsha diponagalo tse di latelang:
	


	
2.9.1
Temana ya ntlha tshekagano.
	(3)


	
2.9.2
Temana ya bobedi tshekagano.
	(3)


	
2.9.3
Temana ya boraro tlhatlhagano (dikao tse pedi).
	(6)


	2.10
Sebokiwa se tshwantshiwa le eng?
	(2)

	KAROLO YA C

DINAANE / DITSHOMO

POTSO 3

NTLHABELE DINAANE – Z.S. DIPALE
	


	Buisa naane e e fa tlase mme morago o arabe dipotso tse di latelang:
	


	
	Ga twe e rile, e le diphologolo di nna mmogo.  Go ne go na

le setlhare se se sa jeweng ke diphologolo tse dipotlana.

Setlhare se, go ne go lalwa ka fa tlase ga sona.  Bosigo

bongwe Mmutle a lala a jele mokokoeyana.  Mmutle o ne a

itse gore yo o ka jang setlhare se, o tla bonwa ka marago

go nna mahibidu.  Mmutle a ja mokokoeyana, a nanabela go

tlhola gore a Tlholwe o thulametse, o mo tshasa mo maragong

ka a mo fitlhetse a thulametse.  Ba rile mo mosong fa ba

tsoga ba fitlhela go se na sepe.  Ga twe ba iname, ba bonwe

marago, ga fitlhelwa marago a ga Tlholwe a le mahibidu.

Ba tlhasela Tlholwe ba mmolaya.  Ba mo kgaoganya, ba

sikara, ba wela mo tseleng.  Fa ba ntse ba tsamaya, Mmutle a

salela kwa morago.  A simolola go opela:
	
	

	
	
“Ka o ja oo, ka o ja oo, mokokoeyana,

Ga bolawa Tlholwe mokokoeyana,

Ngwana wa ga rangwane,

Ngwana wa ga rangwane, mokokoeyana,

Ga bolawa Tlholwe, mokokoeyana”
	
	


	3.1
Naane e e wela mofuteng ofe wa dinnane?
	(2)


	3.2
Molaetsa o o fitlhetseng mo naaneng e ke ofe?
	(3)


	3.3
Ntsha dintlha tse PEDI go bontha sekapuo sa mothofatso
	(4)


	3.4
Neela semelo sa Mmutle o bo o neela sekao go tswa mo naaneng.
	(3)


	3.5
Pina e e mo naaneng e e diriseditswe eng?
	(2)


	3.6
Naane e simolola ka mafoko afe?
	(2)


	3.7
Ke eng tse di mothofaditsweng mo naaneng?
	(2)


	3.8
Fa lo tlhaba dinaane motshegare le tshwanetse go dira eng?
	(2)


	3.9
Go reng dinaane di tlhabiwa?
	(1)


	3.10
Dinaane di tlhabiwa leng?
	(2)


	3.11
Dinaane di tlhabelwa bomang?
	(2)


	3.12
Naane e felela ka mafoko afe?
	(3)


	3.13
Neela mesola e le mebedi ya dinaane
	(2)


	3.14
Dirisa lefoko le le lengwe go tswa mo go a a latelang go tlhalosa dithamalakwane tse di tlhagelang ka fa tlase:
	


	
tsela, logadima, boroko, tlhobolo le lerumo, lokwalo
	


	
3.14.1
Ka lapa a sala.
	(2)


	
3.14.2
Sa re nyedi sa re tse!
	(2)


	
3.14.3
Mmaagwe a phinya, ngwana a tswa a tshaba.
	(2)


	
3.14.4
Pitsana e nnye e e kgorwang ke botlhe.
	(2)


	
3.14.5
Ntlo e tshweu e e dikungo dintsho.
	(2)

	KAROLO YA D

DIKGANGKHUTSWE

POTSO 4

MMUALEBE – R.M. MALOPE
	


	Buisa dinopolo tse di latelang mme morago o arabe dipotso tse di fa tlase:
	


	Nopolo A
	


	
	A kgoetsa jaaka motho a setswe ke loso morago, dikgatlampi –

nnyaya mangope – a tsela a sa a kgathalele.  Fa a feta tamo

ya Montsho ga a a ipona, gonne mogopolo wa gagwe o ne o

taboga ka bofefo jwa logadima.  E rile a re tha!  A bo a

fetile. Tswaing a tsena ka metlaagana ya Winterveldt e

a neng a sa khutle go e gakgamalela.  A sa tlhaloganye go re

go ka tlhaloswa jang gore batho ba ba itekanetseng, ba tloge

kwa GaMosetlha ba tle go nna mo masakeng a a jalo, ba bo ba

a bitse `gae´ ka boipelo.  A sa tlhaloganye, fa e le gore

go na le yo o ka tlhaloganyang.  Mo go ena e le

nngwe ya dikgakgamatso tsa phologolo e go tweng motho.  Dilo

tse o ne a di bona ka bontlhanngwe jwa tlhaloganyo ya

gagwe.  Karolo e nngwe ya boboko jwa gagwe e ne e ritela

leano la gagwe ka lonala gore le nne borethe, mme le relele

fa a le naya Maleswane gore a le metse.  A tswapatswapela le 

mebila a bo a fitlha kwa ga gagwe.  Re mo Mabopane.
	


	4.1
Ke mang yo o kgoetsang jaaka motho a setswe ke loso morago?
	(2)


	4.2
Thitokgang ya kgangkhutswe e ke efe?
	(3)


	4.3
Motho yo o ne a tswa kae, le gona o ne a ile go dira eng koo?
	(3)


	4.4
Maleswane o tsalana jang le mokgoetsi?
	(2)


	4.5
Mokgoetsi e ne e le motho yo o ntseng jang?  Neela ka mabaka a MABEDI.
	(4)


	4.6
“Re mo Mabopane” Fa re se mo Mabopane re fa kae?  Neela mabaka a MABEDI.
	(5)


	Napolo B
	


	
	Modisaotsile a se ka a gakologelwa Morongwe, gonne o

fetile a itlhaganetse, go bonala gore o gogwa ke sengwe

gongwe.  Modisaotsile!  Di sa kopaneng ke dithaba.  O kile

a bo a setsesetse Morongwe morago fa ba le mo mophatong

wa materiki kwa Setotolwane.  Kganthe o dira mo?

Morongwe a gakologelwa gore e ne e le ramatlhajana wa

setlhopha sa bona, mme e rile dipholo tsa ditlhatlhobo

di gololwa, Modisaotsile a se ka a gorosa dithuto

tsotlhe.  Setifikheiti sa gagwe ya nna se se nnang fa, se

se sa letleng motho go ithutela dikerii … Ga a

ise a latlhe gonne phokoje ga a latlhe moseselo e le wa

gagwe.  Ga o bone a itswalela mo ofising le basadi le a

le tirong.  A ka latlha jang a sa betswa?  A gakologelwa

motsing a neng a ole ka mangole fa pele ga gagwe, a

rapela a bile a itheta:  ‘Morwadia Masilo, nna ke

mohabala ke hubitse, ke more ke ole ka dikala ke tlhoka

mokgi le morwadi, ke mabele ke tshologile ka re Morongwe

nna mooledi wa me!’ … Morongwe a gana go nna mooledi

le mokgi, gonne mo go ena Modisaotsile e le sereelela.  A

tshega a le esi, mahutsana a lebetswe.  Go fetile

dinyaga di le robedi ba ntse ba kgaogane.  Di sa

kopaneng ke dithaba, le tsona di kopana ka meriti.
	


	4.7
Ke ka ntlha ya eng go twe;  “Modisaotsile di sa kopaneng ke dithaba.”  Tlhalosa.
	(2)


	4.8
Modisaotsile le Morongwe ba tsalana jang?
	(2)


	4.9
Dipholo tsa Modisaotsile tsa Materiki di ne di le jang?
	(2)


	4.10
Fa Morongwe a re “Phokojwe ga a latlhe moseselo e le wa gagwe” mo go Modisaotsile o kaya eng?
	(2)


	4.11
Morongwe o ne a lebetse mahutsana afe?
	(2)


	4.12
A Morongwe o ne a bona thuso kwa a neng a ile gone?  Tlhalosa ka botlalo.
	(3)


	4.13
Ke eng se Modisaotsile a neng a se tlwaetse mo a ka se keng a se latlha?
	(4)


	4.14
Ke eng se se neng se goga Morongwe fa a ne a feta Modisaotsile?
	(2)


	4.15
Morongwe le Modisaotsile ba kgaogane dingwaga di le kae? go reng?
	(2)

	KAROLO YA E

PADI

POTSO 5

MASAIKATEGANG A MAGODIMO – J.M.K. MEKGWE
	


	Buisa nopolo e e fa tlase mme morago o arabe dipotso tse di latelang:
	


	
	Moithui a lemoga gore sediba sa kgang e o neng a e leretse

tsala ya gagwe ga a ise a se tlhagise.  A nametsega fa a

lemoga gore ka yona o tla efosa mogopolo wa gagwe mo

manongonongong a a tlhasetseng pelo ya gagwe.

:Heela, ke batla ke lebala.  O tlhagisa fa a bone

tsholetsego, e bile a lopilwe go ya go simolola kwa Tlokwe”

“Mang?”

“Mosimanyana.”

“Ao, ntsala!”

“E tla re ngwaga o rogwa a bo a rwala-rwalela koo.  Ga a

bolo go nna a go lelela.  Badimo ba gagwe ba mo arabile.”

“Mosimane!”

A tsamaisa matlho le dithaba ntlheng ya Tlokwe, a ise a re,

“Ke mo motlhaleng wa gagwe.”

“O mo motlhaleng wa gagwe?”  a bua a otsela. Fa bokao jwa

mafoko a bo nwelela mo tlhaloganyong ya gagwe, a tsiboga.  “O

mo motlhaleng wa gagwe wa go ya kae?”

“Tlokwe.”

“Wena o fuduga go re eng?”
	


	5.1
Kgang e Moithui o e tshotseng o e tsere kae?
	(1)


	5.2
Tsala ya ga Moithui ke mang?
	(1)


	5.3
Tsala ya ga Moithui e dira tiro efe?
	(2)


	5.4
Go reng motho yo a lelela go ya kwa Tlokwe?  Neela ka mabaka a MABEDI.
	(4)


	5.5
Neela ka thitokgang ya padi e.
	(2)


	5.6
Moithui o lorato, neela ka mabaka a MABEDI go tshegetsa semelo se.
	(4)


	5.7
Neela ka tshobotsi ya ga Moithui.  Naya dintlha tse PEDI.
	(4)


	5.8
Buisa nopolo e e latelang mme morago o arabe dipotso ka go tlhopa karabo e nepagetseng go tse o di filweng.
	


	Nopolo B
	


	
	A tsiboswa ke go galaotega ga nakana ya mmotorokara kwa

morago.  Fa a tlhatlosa matlho a fitlhela dipone tse ditala

di sa bolo go nna di tshuba.  Kwa morago go kologane

mebotorokara e mebedi, mme yo o jang mediepa e le mokgoetsi

wa mmotorokara o o kwa moragorago.  Ka pelo a re, batho ga ba

tshwane e le ruri, e bile bosa bo ka se tsoge bo tshwana!  A

o kgotla ka mabetwa-e-pelo.  Wa ragoga sekgorrwe, wa lepelela

le mmilamogolo wa Bathoeng.  Ya re a eta a lebile moratho o o

kgabaganyang seporo sa mmakalanyane, a busa lobelo.  Ya nna

gona a lemogang gore mokgoetsi yo a neng a le fa gare ga

gagwe le rre wa nakana e e bojetla, omo ja leswe!  Go le

banna ba babedi mo go ona, dihutshe di elame matlho.  A

lemoga leano la bona:  Go mo thiposetsa kwa tlase ga

moratho!  Segakolodi sa re tshaba bogale ke joo!
	


	
5.8.1
Ke mang yo o tsiboswang ke go galaotega ga nakana?
	


	A. Sello

B. Khuduga

C. Moithui

D. Kgosi
	(2)


	
5.8.2
Ke koloi ya ga mang e e letsang nakana?
	


	A. Taudiarora

B. Khuduga

C. Kgosi

D. Rankelenyana
	(2)


	
5.8.3
Motho yo o tsiboswang yo o ne a dira kae?
	


	A. Mmakamogale

B. Bophodiseng

C. Borekisetsong

D. Kgolegelong
	(2)


	
5.8.4
Mookamedi wa tiro e ke mang?
	


	A. Rre Modise

B. Rre Nkosi

C. Rre Monang

D. Rre Taudiarora
	(2)


	5.9
Motho yo o tsiboswang ke nakana a o ne a kgona tiro e o neng a e dira?  Neela lebaka la karabo ya gago.
	(3)


	5.10
Go reng batho ba ba letsa nakana?  Neela mabaka a MARARO.
	(6)


	5.11 A motho yo o neng a leletswa nakana o ne a kgotsofatswa ke tiro e o neng a e dira.  Ee/Nyaya.  Tshegetsa ka lebaka

5.12 Tlhalosa “o mo ja leswe”
	(3)

(2)

	PALOGOTLHE:
	80








P.T.O.


